
Frumvarp til laga
um 

lögaldursleyfi.

(Lagt fyrir alþingi 1911.)

L gr.
Hverjum manni, karli og konu, sem er 21 árs, má veita lögaldursleyfi, ef 

um er sótt. Leyfisbréfið skal út gefið af hlutaðeigandi bæjarfógeta eða sýslumanni, 
og skal að jafnaði veita það.

I bænarskránni skal skýra frá efnahag umsækjanda, og ef eignir hans nema 
meira en 200 kr., má þvi að eins veita leyfisbréfið, að ætla megi eftir vottorðum 
áreiðanlegra manna, að ekki sé hætt við að veiting leytisbréfsins hafi í för með 
sér, að eignin verði eyðslufé; skal um það leita umsagnar fjártilsjónarmanns, ef 
hann hefir verið skipaður.

2. gr.
Gjald fyrir lögaldursleyfi er 10 kr. og greiðist i landssjóð. Þegar eigur 

umsækjanda nema ekki meira en 200 kr., veitist leyfið ókeypis.



Athugasemdir við frumvarp þetta.

Af þingmanna hálfu heíir nokkrum sinnum verið, siðast árið 1909, horið 
upp á alþingi frumvarp til laga um lögaldur, þar sem fullræðisaldur er ákveð- 
inn 21 ár.

Frumvörp þessi hafa ekki verið samþykt af þinginu; en á síðasta alþingi 
samþykti efri deild þingsályktun um, að skora á stjórnina að semja lög um per- 
sónulegt og fjárhagslegt fullræði, og leggja fyrir næsta alþingi frumvarp til laga 
um alt það efni.

í umræðunum um málið á alþingi var það tekið fram og rétt mælt, að 
slíkt verk mundi verða all-yfirgripsmikið, og væri jafnvel ástæða til, að skipa sér- 
staka nefnd til að undirhúa það.

Stjórnin er alþingi sammála um það, að ástæða sé til að breyta þvi, sem 
nú er í lögum mælt um fullræðisaldur, og að ástæða væri til þess jafnframl, að 
safna i einn lagabálk öllum ákvæðum, er um þetta efni gilda, og breyta því er 
úrelt þætti.

Stjórnin hefir samt sem áður ekki gjört ráðstafanir til að leggja frumvarp 
um þetta efni fyrir alþingi, og er sú ástæða til þess, að árið 1909 hefir stjórn 
Svíarikis sent hinum dönsku og norsku stjórnum áskorun um, að verða sér sam- 
taka í því, að setja nefnd til þess að ihuga og undirbúa sameiginleg lög fyrfr 
Norðurlönd um kaupabálk (obligationsrétt) og um þær greinar af sifjabálki, er 
ástæða þætti til. Nefnd sú, er skipuð hefir verið samkvæmt þessari tillögu af 
nefndum 3 ríkjum, hefir komið sér saman um meðal annars, að taka til með- 
ferðar lagafrumvarp um lögaldur. Þar sem nú svo er komið, verður að telja 
hagkvæmast, að láta yfirgripsmikla lagasetningu um þetta efni bíða, þar til nefnd 
þessi hefir lokið störfum sínum, bæði af því, að til máls gæti komið, að hér á 
landi væru tekin upp sömu lagafyrirmæli og sett verða í nágrannalöndum vor- 
um, og að ininsta kosti mætti fá mikinn stuðning af tillögum nefndarinnar við 
lagasetningu um þetta efni.

En þar eð búast má við, að nokkur ár muni líða, þar til nefndin hefir 
lokið störfum sínum og tillögur hennar eru orðnar að lögum á Norðurlöndum, 
hefir þótt ástæða til, að verða við óskum alþingis að nokkru leyti. í því skyni 
er frumvarp þetta lagt fyrir alþingi, en með því er gerð greiðari leið að þvi, að 
veita lögaldursleyfi en nú er. Að setja ný’jar reglur um þetta eina atriði án þess, 
að safnað sá samtímis í einn lagabálk öllum reglum um fullræði, getur ekki 
talist neinum vandkvæðum bundið, þar eð frumvarp þetta fer að eins fram á, að 
gera mönnum greiðara fyrir og kostnaðarminna, að fá þau lögaldursleyfi, er nú 
eru veitt lögum samkvæmt.

Breytingar þær á núgildandi reglum, er felast í frumvarpinu. eru þessar: 
í fyrsta lagi er farið fram á, að leyfisbréíin séu ætið veitt af hlutaðeigandi 

bæjarfógeta eða sýslumanni, en eftir reglum þeim, en nú gilda, sbr. tilsk. 21. desbr. 
1831 1. gr. b. og tilsk. 23. ágúst 1904 I. eru þau afgreidd sem konungleg leyfis- 
bréf ad mandatum, og eru seld af hendi af nefndum embættismönnum, þegar um- 
sækjandi er fullra 22 ára, en ef hann er yngri þá af stjórnarráðinu.

í öðru lagi er farið fram á, að leyfisbréf þessi séu veitt að öllum jafnaði 
án sérstakra vottorða um þroska umsækjanda, er hingað til hefir verið krafist. 
Eigi umsækjandi nokkur efni, hefir þó þótt ástæða til þess, að heimta vottorð 
áreiðanlegra manna um það, að ekki sé ástæða til að ætla, að leyfisbréfið verði



niisbrúkað til þess, að sóa eigunum. Að vísu mætti segja, að það væri í fyllra 
samræmi við óskir alþingis um niðurfærslu lögaldurs, að engin sérstök skilyrði 
fyrir veitingu leyfisbréfsins væru sett, þótt umsækjandi ætti nokkra íjármuni; en 
hins vegar ber þess að gæla, að á meðan það er ekki að fullu afnumið með lög- 
um, að mönnum eldri en 21 árs skuli settur fjártilsjónarmaður, þá væri óvið- 
feldið, að veita lögaldursleyfi og þar með leysa hlutaðeiganda undan eftirliti til- 
sjónarmannsins einmitt þegar svo stendur á, að líkur væru til að eigurnar yrði 
að eyðslufé i hans höndum, ef ekki nyti eftirlits tilsjónarmanns. Neitun sýslumanns 
eða bæjarfógeta um að láta af hendi lögaldursleyfi má eftir almennum reglum 
skjóta til úrskurðar stjórnarráðsins. Fyrirmælin um, að leita skuli umsagnar 
fjártilsjónarmanns, hefir ekki í för með sér, að ætíð skuli fylgja tillögum hans, 
ef aðrar skýrslur fara i gagnstæða átt.

Loks er stungið upp á, að færa gjaldið fyrir leyfisbréfin niður úr 33 kr. 
66 a. i 10 kr., og að leyfisbréfið sé xeitt ókeypis, þegar eigur umsækjanda nema 
ekki meira en 200 kr.


